
1. Saioaren ezaugarriak 
Hauek dira saioaren datuak:  

 
Eguna: 2023ko apirilaren 19an, Kulturateko areto nagusian 
Ordutegia: 18:00-20:00 
Asistentzia:  40* lagun (19 emakume eta 21 gizon) 
*Desadostasunak direla medio, 31 pertsonek saioa utzi dute amaitu aurretik 

 

San Juan Taldeko 40 bizilagun 
Arrasateko udaletik: Zinegotziak (Anuska Ezkurra Zubizarreta eta Ander Garai Zabaleta) eta 
udal arkitektoak (Aitor Jauregi Larrañaga eta Amaia Iriondo Alberdi)  
Saioa bideratzen: Emun (Naia Rodriguez Casado eta Mikeldi Zeberio Loinaz) 

2. Saioaren kokapena  
 Saio parte hartzaileen hirugarren bilera erronda da. Saio  honetan prozesu parte hartzailearen 
emaitzaren aurkezpena egin nahi izan da. Saio informatiboa izan da, nagusiki.  

Ondoko koadroan laburbildu dira prozesuaren mugarriak:  

.  

Horrekin batera, berrurbanizazio lanetarako aurreikusten diren epeak ere birgogoratu nahi izan 
dira:  

 

2023an partaidetza prozesua egingo da. Kontuan hartuta maiatzean udal hauteskundeak egongo 
direla, aurretik amaitu beharko da. 2024 urtea izango litzateke proiektua lizitatzeko eta behin 
betiko diseinua egiteko garaia eta lanak 2025 urtean hasiko lirateke.  

3. Saioaren garapena 

3.1. ADIERAZPENA BIZILAGUN TALDE BATEN IZENEAN  

Anuska Ezkurra zinegotziaren agurraren eta esker ematearen ondotik, bizilagun batek hitza eskatu 
du eta auzoko bizilagun talde baten izenean prestatutako adierazpena irakurri du, euskaraz eta 
gaztelaniaz, euren ezinegona adierazteko: 

Ondoren, hirigintza arloko arduradun teknikoak eta arkitektoak auzotarren ezinegonari buruzko 
azalpenak eman zituzten.  

- Sindikatuen etxearen obra lizentzia udaleko teknikarien aldeko txostenarekin eman zen. 
Hirigintza sailak horrela jokatzeko derrigortasuna du, ezin du lizentziarik ukatu egindako 
eskaerak arauak errespetatzen baditu. 

- Kezka ikusita, teknikariek konpromisoa hartzen dute emandako lizentziaren egokitasuna 
berrikusteko. 

- Gerta daiteke, halaber, emandako lizentziaren baldintzak errespetatu gabe gauzatzen 
aritzea obrak. Teknikariek konpromisoa hartu dute sindikatu etxearen obren jarraipena 
egiteko, lanak emandako lizentziaren arabera gauzatzen direla bermatzeko.  

- Irregulartasunik baldin bada, dagozkion neurriak hartuko dira. Baina irregulartasunik ez 
bada, ezingo da neurririk hartu.  

Galdera erantzunak amaitu ondoren, bizilagun talde batek erabaki du prozesuari planto egitea 
udalarekiko konfiantza falta argudiatuz eta 31 pertsona altxa eta aretorik irten dira.  

3.2. PARTAIDETZA PROZESUAREN DEBOLUZIOA 

Gelditu diren 9 bizilagunekin jarraitu du saioak eta eman beharreko azalpenak eman ditu talde 
teknikoak.  

Horren aurretik, bizilagun baten eskaera bat egon zen: aurreko saioetako aktetan azalpen bat 
faltan sumatu zuela eta, galdetu du ea udalak berresten duen lehen saio informatiboan 
iragarritakoa: berrurbanizazio lanaren gastuak udalaren gain joango direla eta bizilagunei ez 
zaiela aparteko diru partidarik eskatuko. Bileran presente zeuden bi zinegotziek, Ander Garaik eta 
Anuska Ezkurrak, berretsi zuten konpromiso hori.  

Horren ondoren, Amaia Iriondok parte hartze prozesuak eman duenaren deboluzioa egin zuen. 
Hemen laburpena (eranskinetan dago aurkezpena): 

3.3. ITXIERA 

Gaurkoa izan da prozesu parte hartzailearen azken saioa, baina udalak bi konpromiso hartu ditu: 
 

- Sindikatuen etxearen lanen jarraipena egitea eta irregulartasunik baden edo ez 
jakinaraztea. 

- Plegu teknikoak idatzi ondoren eta lehiaketa publikoa egin aurretik bizilagunekin bilera 
bat deitzea beharrezkoak diren azalpenak eta moldaketak adosteko.  

 

 


